
Adolygiad Arholiad Ar-lein CBAC 2019

ASTUDIAETHAU CREFYDDOL UG UNED 1: OPSIWN C - IDDEWIAETH

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

1A 152 9.4 3.2 15 62.5 92.7

1B 148 6.9 3.9 15 45.7 90.2

2A 15 8.1 4.3 15 54.2 9.2

2B 15 7.4 4.4 15 49.3 9.2

3A 51 8.5 3.8 15 57 31.1

3B 49 7.6 3.4 15 50.7 29.9

4A 35 8 3.4 15 53.1 21.3

4B 35 7.1 3.7 15 47.6 21.3

5A 76 8.3 2.9 15 55.2 46.3

5B 78 7.6 3.3 15 50.8 47.6

3 
ⓗ WJEC CBAC Cyf.  


Disgrifyddion Band Cyffredinol ar gyfer UG 
 


Band Amcan Asesu AA1 – Cwestiynau rhan (a) 15 o farciau 
 


Dangos gwybodaeth a dealltwriaeth o grefydd a chred, gan gynnwys:   
- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd tebygrwyddau a gwahaniaethau o ran cred, dysgeidiaeth ac arfer  
- ffyrdd o astudio crefydd a chred. 

13 -15 o farciau 
• Gwybodaeth a dealltwriaeth drylwyr, gywir a pherthnasol o grefydd a chred.  
• Ymateb eang a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn ardderchog.  
• Mae’r ymateb yn dangos dyfnder a/neu ehangder sylweddol. Defnydd ardderchog o dystiolaeth ac 


enghreifftiau. 
• Gwnaed cyfeiriadau trylwyr a chywir at destunau cysegredig a ffynonellau doethineb, lle roeddent yn 


briodol. 
• Defnydd trylwyr a chywir o iaith /geirfa arbenigol mewn cyd-destun. 
• Sillafu, atalnodi a gramadeg ardderchog. 

10-12 marc 
• Gwybodaeth a dealltwriaeth gywir a pherthnasol o grefydd a chred.  
• Ymateb manwl a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn dda iawn.  
• Mae’r ymateb yn dangos dyfnder a/neu ehangder. Defnydd da o dystiolaeth ac enghreifftiau. 
• Gwnaed cyfeiriadau cywir at destunau cysegredig a ffynonellau doethineb, lle y bo'n briodol. 
• Defnydd cywir o iaith a geirfa arbenigol mewn cyd-destun.  
• Sillafu, atalnodi a gramadeg da iawn. 

7 -9 o farciau 
• Gwybodaeth a dealltwriaeth gywir a pherthnasol ar y cyfan o grefydd a chred.  
• Ymateb boddhaol, sy'n gyffredinol yn bodloni prif ofynion y cwestiwn a osodwyd. 
• Mae'r ymateb yn dangos cydlyniad, eglurder a threfn foddhaol.  
• Mae'r ymateb yn dangos dyfnder a/neu ehangder mewn rhai meysydd. Defnydd boddhaol o 


dystiolaeth ac enghreifftiau. 
• Ar y cyfan, gwnaed cyfeiriadau cywir at destunau cysegredig a ffynonellau doethineb, lle y bo'n 


briodol. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 

4-6 marc 
• Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a 


pherthnasedd.  
• Ymateb sylfaenol, sy'n ymdrin â rhai o ofynion y cwestiwn a osodwyd. 
• Ymateb rhannol gywir, gyda rhai arwyddion o gydlyniad, eglurder a threfn.  
• Mae'r ymateb yn dangos dyfnder a/neu ehangder cyfyngedig, gan gynnwys defnydd cyfyngedig o 


dystiolaeth ac enghreifftiau. 
• Gwnaed rhai cyfeiriadau cywir at destunau cysegredig a ffynonellau doethineb, lle y bo'n briodol. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 

1-3 marc 
• Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a 


pherthnasedd.  
• Ymateb cyfyngedig iawn, heb lawer o ymdrech i ymdrin â'r cwestiwn.  
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Mae'r ymateb yn dangos dyfnder a/neu ehangder cyfyngedig iawn. Defnydd cyfyngedig iawn o 


dystiolaeth ac enghreifftiau. 
• Prin iawn yw'r cyfeiriadau a geir, os o gwbl, at destunau cysegredig a ffynonellau doethineb, lle y 


bo'n briodol. 
• Rhywfaint o ddealltwriaeth o iaith a geirfa arbenigol sylfaenol 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


 
N.B.   Dylid dyfarnu uchafswm o 1 marc am ymateb sy'n dangos  
          'gwybodaeth ar ei phen ei hun' yn unig' 


0 • Dim gwybodaeth berthnasol. 

ⓗ WJEC CBAC Cyf.  


 
 


Band 
Amcan Asesu AA2 – Cwestiynau rhan (b) 15 o farciau 


Dadansoddi a gwerthuso agweddau a dulliau gweithredu mewn perthynas â chrefydd a chred,  
gan gynnwys eu harwyddocâd, eu dylanwad a'r broses o'u hastudio.  


5 


13 -15 o farciau 
 


• Dadansoddiad beirniadol hyderus a gwerthusiad craff o'r mater. 
• Ymateb sy'n nodi'n llwyddiannus ac yn ymdrin yn drylwyr â'r materion a godir gan y cwestiwn a 


osodwyd. 
• Mae'r ymateb yn dangos cydlyniad, eglurder a threfn ardderchog.  
• Rhoddir safbwyntiau trwyadl, cyson a chlir, wedi'u hategu gan resymeg a/neu dystiolaeth 


helaeth a manwl. 
• Defnydd trylwyr a chywir o iaith a geirfa arbenigol mewn cyd-destun. 
• Sillafu, atalnodi a gramadeg ardderchog. 

10-12 marc 
 


• Dadansoddiad pwrpasol a gwerthusiad effeithiol o'r mater. 
• Caiff y prif faterion a godir gan y cwestiwn eu nodi'n llwyddiannus ac ymdrinnir â nhw. 
• Mae'r ymateb yn dangos cydlyniad, eglurder a threfn dda iawn.  
• Caiff y safbwyntiau a roddir eu hategu'n glir gan resymeg a/neu dystiolaeth fanwl. 
• Defnydd cywir o iaith a geirfa arbenigol mewn cyd-destun. 
• Sillafu, atalnodi a gramadeg da iawn. 

7 -9 o farciau 
 


• Dadansoddiad boddhaol a gwerthusiad perthnasol o'r mater. 
• Caiff y rhan fwyaf o'r materion a godir gan y cwestiwn eu nodi'n llwyddiannus ac, ar y cyfan, 


ymdriniwyd â nhw. 
• Mae'r ymateb yn dangos cydlyniad, eglurder a threfn foddhaol.  
• Caiff y rhan fwyaf o'r safbwyntiau a roddir eu hategu'n foddhaol gan resymeg a/neu dystiolaeth. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 

4-6 marc 
 


• Rhywfaint o ddadansoddi dilys a gwerthusiad anghyson o'r mater. 
• Caiff nifer gyfyngedig o faterion a godir gan y cwestiwn eu nodi ac ymdrinnir â nhw'n rhannol. 
• Ymateb rhannol gywir, gyda rhai arwyddion o gydlyniad, eglurder a threfn.  
• Ymgais sylfaenol i gyfiawnhau'r safbwyntiau a roddir, ond dim ond yn rhannol y cânt eu hategu 


gan resymeg a/neu dystiolaeth. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 

1-3 marc 
 


• Dadansoddiad sylfaenol a gwerthusiad cyfyngedig o'r mater. 
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Gwnaed ymgais i nodi'r materion a godwyd gan y cwestian a osodwyd ac i ymdrin â nhw.  
• Prin yw'r ymgais i gyfiawnhau safbwynt gan ddefnyddio rhesymeg neu dystiolaeth. 
• Rhywfaint o ddealltwriaeth o iaith a geirfa arbenigol sylfaenol. 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


0 •       Dim dadansoddiad na gwerthusiad perthnasol. 

WJEC CBAC Cyf. 


TAG ASTUDIAETHAU CREFYDDOL 
 


CYNLLUN MARCIO HAF 2019 
 


Opsiwn C: Cyflwyniad i Astudio Iddewiaeth   
 


I'w ddarllen ar y cyd â'r disgrifyddion lefel cyffredinol a ddarperir. 
 


Adran A  
 


1. (a) Esboniwch yr amrywiaeth o safbwyntiau o fewn Iddewiaeth o ran 
mitzvot (gorchmynion). [AA1 15] 


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.  


 
• Mae pob Iddew yn credu bod y mitzvot (gorchmynion) yn gyfreithiau sydd 


wedi'u pennu gan Dduw er mwyn helpu Iddewon i fyw eu bywydau yn y 
ffordd orau bosibl, a chaiff y cyfreithiau neu'r rheolau hyn eu cofnodi yn y 
Tora a'r Talmwd, ac maent yn bwysig i bob Iddew. O fewn Iddewiaeth 
mae safbwyntiau amrywiol o ran i ba raddau y dylid cymhwyso mitzvot at 
fywyd modern.  


• Cred Iddewon Uniongred mai eu dyletswydd yw dilyn pob un o'r 613 
mitzvot am eu bod yn y Tora, ac yn eu barn nhw, mae hyn yn 
ddatguddiad uniongyrchol gan Dduw. Mae'r gred hon yn rhoi awdurdod 
unigryw i bob mitzvot. 


• Cred Iddewon Uniongred fod dilyn pob mitzvot yn gosod Iddewon ar 
wahân ac yn dangos eu hufudd-dod cyflawn i Dduw yn y cyfamod. Ystyrir 
bod dilyn pob mitzvot yn ddyletswydd grefyddol hanfodol. Mae dilyn y 
mitzvot yn dangos ffydd mewn Duw a derbyn gofynion y Cyfamod â Duw.  


• Mae Iddewon Diwygiedig yn dilyn y mitzvot yn llai llym. Er eu bod o'r farn 
bod y Tora yn ddatguddiad dwyfol, fe'i hystyrir yn llyfr y gellir ei ddehongli 
a bod angen ail-werthuso’r mitzvot yn unol â gofynion ac anghenion 
cymdeithas gyfoes. Mae'r cyd-destun hanesyddol y cyflwynwyd y 
cyfreithiau hyn ynddo wedi newid ac mae angen addasu'r mitzvot i fywyd 
heddiw.  


• Disgrifir Iddewon Hasidaidd yn Iddewon Uchel Uniongred ac maent yn 
ymarfer y mitzvot i gyd, gan gynnwys rheolau ynghylch ymddangosiad 
personol. Cred Iddewon Hasidaidd fod angen dilyn y rheolau ar bob adeg 
mewn unrhyw gyd-destun am eu bod yn rhoi hunaniaeth i Iddewon.  


• Cred Iddewon Hasidaidd mewn ymarfer 'devekut' yn barhaus hy dangos 
defosiwn i Dduw a wneir ym mhob agwedd ar fywyd beunyddiol drwy 
ddilyn y mitzvot i gyd. 


• Byddai enghreifftiau o amrywiaeth o fewn Iddewiaeth o ran ymarfer 
mitzvot yn cynnwys: dilyn kashrut gyda disgwyliadau ynghylch cartref 
cosher a'r ffordd y dethlir Shabbat (y Saboth), gan gynnwys dehongli 
gwaharddiadau ynghylch gwneud gwaith ar y Saboth. 


 
Nid rhestr wirio yw hwn, felly cofiwch roi credyd am unrhyw 
ddewisiadau eraill dilys. 

WJEC CBAC Cyf. 


 (b) ‘Mae’r cysyniad o mitzvot yn achosi rhwyg o fewn Iddewiaeth. 
Gwerthuswch y safbwynt hwn. [AA2 15] 


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.  


 
• Mae pob Iddew yn credu yng nghysyniad mitzvot ac felly yn hyn o beth 


nid oes rhwyg. Am fod pob Iddew yn credu yn natguddiad dwyfol y Tora 
sy'n cynnwys pob un o'r mitzvot, mae pob Iddew yn gwerthfawrogi 
pwysigrwydd mitzvot fel rhan o'u hunaniaeth Iddewig a'r arweiniad o ran y 
ffordd y dylent fyw eu bywydau beunyddiol. 


• Mae'r cysyniad o mitzvot yn peri rhwyg am ei fod yn rhannu Iddewon 
ynghylch datguddiad dwyfol a blaengar. Cred Iddewon Uniongred mewn 
datguddiad dwyfol lle mae'n rhaid dilyn y mitzvot mewn ffordd gyflawn. 
Fodd bynnag, cred Iddewon Diwygiedig mewn datguddiad blaengar lle 
mae modd i'r mitzvot gael ei ddehongli i ryw raddau. Gall hyn arwain at 
raniad rhwng safbwyntiau 'traddodiadol' a 'blaengar' a rhaniad 
canfyddedig mewn Iddewiaeth.  


• Gellir ystyried bod y cysyniad o'r mitzvot yn peri rhwyg am ei fod yn 
golygu bod gwahanol fathau o ymarfer o fewn crefydd, fel y graddau y 
mae Iddew yn byw bywyd kosher yn y cartref a thu hwnt. Byddai rhai 
Iddewon o'r farn bod gwahaniaethau mewn ymarfer yn rhaniad tra byddai 
eraill yn dathlu'r gwahaniaethau hyn fel rhan annatod o ddatblygiad 
crefydd, a'r addasiadau sydd eu hangen i fyw fel Iddew mewn cymdeithas 
gyfoes. 


• Gellir ystyried bod hyn yn peri rhwyg os bydd un gangen o Iddewiaeth yn 
credu ei bod yn fwy crefyddol neu'n fwy duwiol nag un arall. Byddai rhai 
Iddewon yn honni bod gwahanol gysyniadau o mitzvot yn angenrheidiol i 
fyw mewn cymdeithas fwyfwy seciwlar a bod angen cyfaddawdu. Byddai 
unrhyw honiad ynghylch bod yn fwy crefyddol neu dduwiol yn rhannu'r 
grefydd.  


• Nid yw'r rhaniad canfyddedig yn ddilys. Mewn gwirionedd, canllaw yw 
dehongli ac ymarfer y mitzvot ar sut y dylai unrhyw Iddew fyw yn ôl 
anghenion amrywiol unigolion ac arferion. 


• Mae'r cysyniad o mitzvot yn rhan bwysig o hunaniaeth Iddewig a gall 
gwahanol safbwyntiau ynghylch mitzvot gael eu mynegi, ond dim ond un 
rhan o hunaniaeth Iddewig ydyw. Nid oes unrhyw anghytuno ynghylch y 
farn bod yn rhaid i unigolyn gael ei eni i fam Iddewig er mwyn bod yn 
Iddew. 


 
Ar y cyfan, mae disgwyl i ymgeiswyr ymgysylltu â'r ddadl a dod i 
werthusiad teilwng ynghylch y mater a godir. 

Sticky Note

Cyflwyniad cryno, ond addas ar y dechrau. 



 

Sticky Note

Cyfeiriad penodol at grwp Iddewig penodol yn hytrach na defnyddio term cyffredinol. 



 

Sticky Note

Gallai'r darn yma wedi cael ei esbonio yn well - efallai gan ddefnyddio enghraifft penodol. 



 

Sticky Note

Wedi cymysgu ychydig yma. Mae Iddewon Uniongred o'r farn fod cadw'r Mitzvot i gyd yn bwysig i ddynodi eu bod yn pobloedd ar wahan. 



 

Sticky Note

Ymwybyddiaeth o ddatblygiad y ffydd. 







 

Sticky Note

Wedi colli ychydig o ffocws yma. 



 

Sticky Note

Cwestiwn wedi colli ychydig o ffocws yma. 



 

Sticky Note

Ymateb perthnasol i'r cwestiwn sydd yn ateb gofynion y dasg yn effeithiol. Defnydd da o enghreifftiau ac ymwybyddiaeth o'r amrywiaeth sydd yn y ffydd er efallai'n drysu ar adegau. Band 4, 10 marc. 







 

Sticky Note

Byddai dechrau gyda frawddeg yn cyflwyno'r ddadl yn gosod y ton yn well ar y dechrau. 



 

Sticky Note

Dadl da yma. 



 

Sticky Note

Yr un enghreifftiau sydd yma ag y gwelwyd yn rhan a - byddai enghraifft gwahanol wedi dangos fwy o ddealltwiriaeth er ei fod yn enghraifft digon dilys. 







 

Sticky Note

Cyfeiriad da at gangen arall sydd yn dangos dealltwriaeth o amrywiaeth cred.



 

Sticky Note

Dadl amlwg gyda materion addas wedi eu trafod gan ddenfyddio enghreifftiau priodol gydag enghreifftiau addas.Band 4, 12 marc. 












 

Sticky Note

Dechreuad yn rhy disgrifiadol o ran esbonio beth yw'r Mitzvot. Nid yw'n ateb y cwestiwn. 



 

Sticky Note

Ymgais i geisio ateb gofynion y cwestiwn. 



 

Sticky Note

Iddewon wedi camsillafu. 



 

Sticky Note

Term anghywir. 



 

Sticky Note

Wedi colli'r cyfle i nodi enghraifft yma. 



 

Sticky Note

Amherthnasol 







 

Sticky Note

Dim cyfeiriad at amrywiaethau penodol o fewn Iddewiaeth - nid yw'r termau Uniongred, Diwygiedig, Ultra yn cael eu defnyddio. Ateb anrhefnus ar y cyfan. Mae nod y cwestiwn yn cael ei golli. Mae yna ddealltwriaeth cyfyngedig i'w weld yma gyda lefel isel o berthnasedd a chywirdeb. Ar y cyfan, ymateb sylfaenol gyda peth ymdrech i ateb gofynion y cwestiwn.Band 2, 5 Marc 



 

Sticky Note

Fel pwy? Colli cyfle i nodi enghraifft penodol. 



 

Sticky Note

Gwybodaeth anghywir 



 

Sticky Note

Wedi camddeall natur y cwestiwn. Dadansoddiad sylfaenol iawn, diffyg manylder. Band 1, 2 marciau.

a) Esboniwch yr amrywiaeth o safbwyntiau o fewn Iddewiaeth o ran mitzvot
(gorchmynion). [15]


b) ‘Mae’r cysyniad o mitzvot yn achosi rhwyg o fewn Iddewiaeth.’
Gwerthuswch y safbwynt hwn. [15]

ⓗ WJEC CBAC Cyf.  


Disgrifyddion Band Cyffredinol ar gyfer UG 
 


Band Amcan Asesu AA1 – Cwestiynau rhan (a) 15 o farciau 
 


Dangos gwybodaeth a dealltwriaeth o grefydd a chred, gan gynnwys:   
- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd tebygrwyddau a gwahaniaethau o ran cred, dysgeidiaeth ac arfer  
- ffyrdd o astudio crefydd a chred. 

13 -15 o farciau 
• Gwybodaeth a dealltwriaeth drylwyr, gywir a pherthnasol o grefydd a chred.  
• Ymateb eang a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn ardderchog.  
• Mae’r ymateb yn dangos dyfnder a/neu ehangder sylweddol. Defnydd ardderchog o dystiolaeth ac 


enghreifftiau. 
• Gwnaed cyfeiriadau trylwyr a chywir at destunau cysegredig a ffynonellau doethineb, lle roeddent yn 


briodol. 
• Defnydd trylwyr a chywir o iaith /geirfa arbenigol mewn cyd-destun. 
• Sillafu, atalnodi a gramadeg ardderchog. 

10-12 marc 
• Gwybodaeth a dealltwriaeth gywir a pherthnasol o grefydd a chred.  
• Ymateb manwl a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn dda iawn.  
• Mae’r ymateb yn dangos dyfnder a/neu ehangder. Defnydd da o dystiolaeth ac enghreifftiau. 
• Gwnaed cyfeiriadau cywir at destunau cysegredig a ffynonellau doethineb, lle y bo'n briodol. 
• Defnydd cywir o iaith a geirfa arbenigol mewn cyd-destun.  
• Sillafu, atalnodi a gramadeg da iawn. 

7 -9 o farciau 
• Gwybodaeth a dealltwriaeth gywir a pherthnasol ar y cyfan o grefydd a chred.  
• Ymateb boddhaol, sy'n gyffredinol yn bodloni prif ofynion y cwestiwn a osodwyd. 
• Mae'r ymateb yn dangos cydlyniad, eglurder a threfn foddhaol.  
• Mae'r ymateb yn dangos dyfnder a/neu ehangder mewn rhai meysydd. Defnydd boddhaol o 


dystiolaeth ac enghreifftiau. 
• Ar y cyfan, gwnaed cyfeiriadau cywir at destunau cysegredig a ffynonellau doethineb, lle y bo'n 


briodol. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 

4-6 marc 
• Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a 


pherthnasedd.  
• Ymateb sylfaenol, sy'n ymdrin â rhai o ofynion y cwestiwn a osodwyd. 
• Ymateb rhannol gywir, gyda rhai arwyddion o gydlyniad, eglurder a threfn.  
• Mae'r ymateb yn dangos dyfnder a/neu ehangder cyfyngedig, gan gynnwys defnydd cyfyngedig o 


dystiolaeth ac enghreifftiau. 
• Gwnaed rhai cyfeiriadau cywir at destunau cysegredig a ffynonellau doethineb, lle y bo'n briodol. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 

1-3 marc 
• Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a 


pherthnasedd.  
• Ymateb cyfyngedig iawn, heb lawer o ymdrech i ymdrin â'r cwestiwn.  
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Mae'r ymateb yn dangos dyfnder a/neu ehangder cyfyngedig iawn. Defnydd cyfyngedig iawn o 


dystiolaeth ac enghreifftiau. 
• Prin iawn yw'r cyfeiriadau a geir, os o gwbl, at destunau cysegredig a ffynonellau doethineb, lle y 


bo'n briodol. 
• Rhywfaint o ddealltwriaeth o iaith a geirfa arbenigol sylfaenol 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


 
N.B.   Dylid dyfarnu uchafswm o 1 marc am ymateb sy'n dangos  
          'gwybodaeth ar ei phen ei hun' yn unig' 


0 • Dim gwybodaeth berthnasol. 

ⓗ WJEC CBAC Cyf.  


 
 


Band 
Amcan Asesu AA2 – Cwestiynau rhan (b) 15 o farciau 


Dadansoddi a gwerthuso agweddau a dulliau gweithredu mewn perthynas â chrefydd a chred,  
gan gynnwys eu harwyddocâd, eu dylanwad a'r broses o'u hastudio.  


5 


13 -15 o farciau 
 


• Dadansoddiad beirniadol hyderus a gwerthusiad craff o'r mater. 
• Ymateb sy'n nodi'n llwyddiannus ac yn ymdrin yn drylwyr â'r materion a godir gan y cwestiwn a 


osodwyd. 
• Mae'r ymateb yn dangos cydlyniad, eglurder a threfn ardderchog.  
• Rhoddir safbwyntiau trwyadl, cyson a chlir, wedi'u hategu gan resymeg a/neu dystiolaeth 


helaeth a manwl. 
• Defnydd trylwyr a chywir o iaith a geirfa arbenigol mewn cyd-destun. 
• Sillafu, atalnodi a gramadeg ardderchog. 

10-12 marc 
 


• Dadansoddiad pwrpasol a gwerthusiad effeithiol o'r mater. 
• Caiff y prif faterion a godir gan y cwestiwn eu nodi'n llwyddiannus ac ymdrinnir â nhw. 
• Mae'r ymateb yn dangos cydlyniad, eglurder a threfn dda iawn.  
• Caiff y safbwyntiau a roddir eu hategu'n glir gan resymeg a/neu dystiolaeth fanwl. 
• Defnydd cywir o iaith a geirfa arbenigol mewn cyd-destun. 
• Sillafu, atalnodi a gramadeg da iawn. 

7 -9 o farciau 
 


• Dadansoddiad boddhaol a gwerthusiad perthnasol o'r mater. 
• Caiff y rhan fwyaf o'r materion a godir gan y cwestiwn eu nodi'n llwyddiannus ac, ar y cyfan, 


ymdriniwyd â nhw. 
• Mae'r ymateb yn dangos cydlyniad, eglurder a threfn foddhaol.  
• Caiff y rhan fwyaf o'r safbwyntiau a roddir eu hategu'n foddhaol gan resymeg a/neu dystiolaeth. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 

4-6 marc 
 


• Rhywfaint o ddadansoddi dilys a gwerthusiad anghyson o'r mater. 
• Caiff nifer gyfyngedig o faterion a godir gan y cwestiwn eu nodi ac ymdrinnir â nhw'n rhannol. 
• Ymateb rhannol gywir, gyda rhai arwyddion o gydlyniad, eglurder a threfn.  
• Ymgais sylfaenol i gyfiawnhau'r safbwyntiau a roddir, ond dim ond yn rhannol y cânt eu hategu 


gan resymeg a/neu dystiolaeth. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 

1-3 marc 
 


• Dadansoddiad sylfaenol a gwerthusiad cyfyngedig o'r mater. 
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Gwnaed ymgais i nodi'r materion a godwyd gan y cwestian a osodwyd ac i ymdrin â nhw.  
• Prin yw'r ymgais i gyfiawnhau safbwynt gan ddefnyddio rhesymeg neu dystiolaeth. 
• Rhywfaint o ddealltwriaeth o iaith a geirfa arbenigol sylfaenol. 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


0 •       Dim dadansoddiad na gwerthusiad perthnasol. 

WJEC CBAC Cyf. 


5. (a) Esboniwch sut mae’r Tora yn ffynhonnell o ddoethineb ac awdurdod.
 [AA1 15] 


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.  
 
• Mae'r Tora yn ffynhonnell o ddoethineb oherwydd fe'i hystyrir y brif ffordd 


y mae Duw yn cyfathrebu â dynoliaeth a rhydd yr holl wybodaeth sydd ei 
hangen ar Iddewon i gyflawni'r cyfamod. Mae'n ffynhonnell o awdurdod 
am ei fod yn dod yn uniongyrchol oddi wrth Dduw ac mae'n ffynhonnell o 
ddoethineb am ei fod yn ganllaw i Iddewon ar y ffordd orau o fyw mewn 
cydberthynas â Duw. 


• Mae'r Tora yn ffynhonnell o awdurdod am fod y Tora wrth wraidd y ffydd 
Iddewig; pum llyfr cyntaf y Beibl Iddewig neu holl ddysgeidiaeth 
Iddewiaeth – yn dibynnu ar y cyd-destun y defnyddir y gair 'Tora' ynddo. 
Dyma sy'n sail i'r ffydd Iddewig.  


• Mae'r Tora yn ffynhonnell o ddoethineb ac awdurdod oherwydd rhydd 
ganllaw i Iddewon ar sut i fyw bywyd Iddewig cyflawn a nodedig yn 
seiliedig ar y credoau, y dysgeidiaethau a'r disgwyliadau a geir yn y Tora.  


• Cred Iddewon fod y Tora (pum llyfr Moses) yn rhodd ddwyfol, a roddwyd i 
Foses ar Fynydd Sinai ac oherwydd hyn mae ganddo awdurdod dwyfol ac 
unigryw fel ffynhonnell o ddoethineb ac awdurdod. Credir ei fod yn 
cynnwys pob un o'r 613 mitzvot (gorchymyn) y mae'n ofynnol i Iddewon 
seilio eu bywydau arnynt, ac mae hyn yn diffinio'r disgwyliad iddynt fel y 
dewis rai. 


• Mae'r Tora (pum llyfr Moses) yn cynnwys y 613 o orchmynion a ddisgwylir 
gan Iddewon er mwyn byw bywyd moesegol ac felly daw'n ffynhonnell o 
ddoethineb ac awdurdod fel ffynhonnell rannol hunaniaeth Iddewig.   


• I Iddewon Uniongred derbynnir awdurdod y Tora heb gwestiwn fel 
datguddiad dwyfol. Mae Iddewon Diwygiedig hefyd yn derbyn awdurdod 
dwyfol y Tora ond gan weithredu mewn ffordd sy'n seiliedig ar y cysyniad 
o ddatguddiad blaengar. Mae pob Iddew yn derbyn awdurdod y Tora.  


• Mae'r Tora yn amlinellu cyfrif hanesyddol sy'n fframio ymddygiad 
moesegol: e.e. Genesis – y Cread, y patriarchiaid a'r genedl Hebreaidd, 
Exodus, Lefiticus – cyfreithiau, gan gynnwys arferion moesol, Rhifau – 
sancteiddrwydd a ffydd, a Deuteronomium – dysgeidiaethau a 
chyfreithiau, gan gynnwys areithiau Moses. 


 
Nid rhestr wirio yw hwn, felly cofiwch roi credyd am unrhyw 
ddewisiadau eraill dilys. 

WJEC CBAC Cyf. 


 (b) ‘Mae’r Tora wedi datblygu i fod yn eicon crefyddol.’ 
Gwerthuswch y safbwynt hwn gan gyfeirio at Iddewiaeth. [AA2 15] 


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.  


 
• Ni all y Tora ddod yn eicon crefyddol oherwydd, yn ei hanfod, gwrthrych 


yw eicon crefyddol, yn hytrach na thestun cysegredig neu ffynhonnell 
awdurdod, y dangosir defosiwn crefyddol iddo neu iddi. Testun yw'r Tora, 
ffynhonnell o awdurdod a chyfarwyddyd crefyddol, yn hytrach na dim ond 
gwrthrych. 


• Mae'r Tora wedi dod yn eicon crefyddol oherwydd y ffordd mae'n cael ei 
drin mewn synagog; y Tora Sefer yw'r gwrthrych mwyaf cysegr mewn 
synagog, wedi'i addurno mewn mantell, a'i gario mewn gorymdaith i 
bimah, gyda'r gynulleidfa ar ei thraed, a defnyddir siolau gweddïo i 
gyffwrdd â'r gorchudd a defnyddir yad i'w ddarllen. Yn hyn o beth caiff ei 
drin fel eicon crefyddol. 


• Gall llawer o'r arferion hyn gael eu hystyried yn fath o ddwysbarchu eicon 
crefyddol. Oherwydd y Deg Gorchymyn, gwaherddir Iddewon rhag 
gwneud eilunod, delweddau neu wrthrychau a addolir; aneiconiaeth yw'r 
enw ar y fath waharddiad o ran eilunaddoliaeth. 


• Mae'r arfer o gladdu Tora Sefer wedi'i ddifrodi mewn mynwent Iddewig yn 
enghraifft o'r ffordd mae'r Tora wedi dod yn eicon crefyddol. Mae'r arfer 
hwn yn dangos y pwysigrwydd a roddir i sgrôl.  


• Caiff y Tora Sefer ei drin mewn ffordd mor barchus mewn synagog am ei 
fod yn cael ei ystyried yn rhodd ddwyfol, a chynnwys y Tora a anrhydeddir 
ac yn hyn o beth nid yw'n eicon crefyddol. Ffocws ar y cynnwys – yr 
arweiniad moesol, crefyddol ac ysbrydol ynddo sy'n bwysig. 


• Mae'n well trafod y Tora yn nhermau statws eiconig yn hytrach nag 
eilunod crefyddol. Oherwydd ei darddiad dwyfol mae'n bwysicach nag 
ymddangosiadau ffisegol o barch a roddir i'r Tora ond y cynnwys sy'n 
parhau'n bwysig i Iddewon. Fel cymorth i addoli mewn synagog mae'n 
briodol defnyddio arferion crefyddol, sy'n llawn symbolaeth, er mwyn 
dangos statws eiconig y Tora. 


 
Ar y cyfan, mae disgwyl i ymgeiswyr ymgysylltu â'r ddadl a dod i 
werthusiad teilwng ynghylch y mater a godir 

Sticky Note

Ymgais i ddangos dealltwriaeth o'r dechrau ond does dim angen esboniad o beth yw'r Torah ond byddai'n well ei gysylltu i'r cwestiwn



 

Sticky Note

Er fod y darn yma'n berthnasol i'r cwestiwn nid yw wedi cael ei ymestyn yn ddigonnol.



 

Sticky Note

Nid yw'r darn yma'n berthnasol i'r cwestiwn. Does dim ffocws i'r ateb. 



 

Sticky Note

Nid yw'n son am rhoi arweinad dyddiol i Iddewon, byddai son am y mitzvot yn dangos dealltwriaeth ehangach. 



 

Sticky Note

Nid yw'r cwestiwn wedi cael ei ddeall yn llawn.  Mae yn arddangos gwybodaeth cyfyngedig o gred a chrefydd.  Mae hyn yn ymateb sylfaenol sydd heb gael ei ddatblygu'n llawn. Mae yna ddelltwriaeth o beth yw'r Torah ond nid yw'r ateb yn dangos dealltwriaeth llwyr o'r cwestiwn. Does dim cyfeiriad chwaith at amrywiaeth cred o fewn Iddewiaeth. Band 2, 4 marc. 



 

Sticky Note

Er fod cyfeiriad at y brif testun y cwestiwn nid yw'n glir os oes dealltwriaeth llwyr o beth yw eicon. 







 

Sticky Note

Ddim yn berthnasol. 



 

Sticky Note

Gwybodaeth anghywir yma. 



 

Sticky Note

Ymgais yma i ffurfio dadl. 



 

Sticky Note

Dadansoddiad sylfaenol a gwerthusiad gwan o'r ddadl. Mae yna ymgais i greu dadl er nid yw wedi cael ei ymestyn.Band 1, 3 marc 

a) Esboniwch sut mae’r Torah yn ffynhonnell o ddoethineb ac awdurdod. [15]


b) ‘Mae’r Torah wedi datblygu i fod yn eicon crefyddol.’
Gwerthuswch y safbwynt hwn gan gyfeirio at Iddewiaeth. [15]

